
Anotatsiya: Tezis uzluksiz ta’lim tizimini takomillashtirishda psixologik xizmatning
ahamiyati va zamonaviy yondashuvlarini o‘rganishga bag'ishlangan. Ta’lim jarayonida shaxsning
rivojlanishi, motivatsiyasi, psixologik qo‘llab-quvvatlanishi va o‘quvchilarning individual
chtiyojlarini qondirish masalalari tadqiq qilinadi. Tezisda psixologik xizmatning yangi metodlari,
innovatsion texnologiyalar va psixologik yondashuvlarning ta’lim sifatiga ta’siri ko‘rib chigiladi.
Bundan tashqari, uzluksiz ta’lim tizimida psixologik xizmatni samarali tashkil etish va rivojlantirish
bo‘yicha tavsiyalar keltiriladi.

Kalit so‘zlar: Uzluksiz ta'lim, psixologik xizmat, zamonaviy yondashuvlar, ta’lim tizimi,
psixologik qo‘llab-quvvatlash, motivatsiya, innovatsion texnologiyalar, individual ehtiyojlar, ta’lim
sifatini takomillashtirish.

Mamlakatimizda ma'naviy-ma'rifiy ishlarni tizimli tashkil etish, bu borada amalga
oshirilayotgan chora-tadbirlarning samaradorligini oshirish, aholi, aynigsa yoshlarning
intellektual salohiyati, ongu tafakkuri va dunyoqarashini yuksaltirish, mafkuraviy
immunitetini mustahkamlash, vatanparvarlik, xalqga muhabbat va sadoqat tuyg‘usi
bilan yashaydigan barkamol avlodni tarbiyalashga alohida e’tibor qaratilmoqdall].
Uzoq yillar davomida tarbiya bolalar ta’limdan bo‘sh vaqtida amalga oshiriladigan
qo‘shimcha yuklamaga - ikkinchi darajali ishga aylanib, uzug-yuluq jarayon bolib
kelganligi sir emas. Tarbiyada yol qo‘yilgan xatolar asoratlari kundalik hayotda,
ommaviy axborot vositalarida, ijtimoiy tarmoglarda keng muhokama qilinib,
jamoatchilikning hagqli e’tirozlariga sabab bolmoqda. Shunday bir vaziyatda
O‘zbekiston Respublikasi Prezidentining “Ma’naviyma’rifiy ishlar samaradorligini
oshirish bo‘yicha qo‘shimcha chora-tadbirlar to‘g‘risida”gi 2022-yil 3-maydagi PQ 4307-
sonli qarori ijrosini ta’minlash, shuningdek, O‘zbekiston Respublikasi Vazirlar
Mahkamasining 2022-yil 31- dekabrdagi “Uzluksiz ma’naviy tarbiya konsepsiyasini
tasdiglash va uni amalga oshirish chora-tadbirlar to‘grisida”gi 1059-sonli garorining
chigishi bu millat kelajagi, millat ma’naviy taraqqiyoti uchun bir o‘ziga hos tarixiy
voqelik boldi[2]. Mazkur konsepsiya 8 ta bob va ma'naviy tarbiyaning uzluksizligini
ta'minlashga garatilgan 61 ta magsadli va manzilli tadbirlar rejasidan iborat bo‘lib, uning
amalga oshirilishi 4 bosqichdan iborat boladi. Uzluksiz ma’naviy tarbiya
konsepsiyasining asosi milliy tarbiyamiz, Unsur Ul Maoliy Kaykovus, Yusuf Xos Hojib,
Abu Rayhon Beruniy, Imom Buxoriy, Alisher Navoiy, Husayn Voiz Koshifiy, Abu Nasr
Farobiy, Abdulla Avloniy, Mahmudxoja Behbudiy, Abdurauf Fitrat kabi ulug

mutafakkirlarimizning ma'naviy-ilmiy merosiga asoslangan. Ayni vaqtda dunyoning

rivojlangan davlatlari tajribasida sinovdan o‘tgan zamonaviy tarbiya texnologiyalaridan
foydalanish Konsepsiyaning zamon bilan hamnafasligiga xizmat giladi. Uzluksiz
ma’naviy tarbiya Konsepsiyasi o‘zida dunyo pedagogik tajribasi va yutuglarini mujassam
etganligi alohida ta’kidlandi. Jumladan, Yevropa Ittifoqining tarbiyaviy tavsiyalari, AQSh
tajribasidan shaxs erkinligi, tadbirkorlik, muvaffagiyatga erishishga intilish, Janubiy
Koreyada yoshlar ongiga urf-odatlar, axloqiy ideallarni singdirish, Yaponiyaning
“xarakterni shakllantirishga yo‘naltirilgan ta’lim”, Xitoyning yaxshilik, to‘g'rilik, poklik,
donolik va ishonchlilik kabi fazilatlarni tarbiyalashga garatilgan pedagogik tajribalari
organilgan. Konsepsiyada O‘zbekistonda yoshlar tarbiyasini zamonaviy asosda
ilmiytexnologik isloh qilish borasida olib borilayotgan ishlar va uni bugungi kun
chtiyojlaridan kelib chiqgan holda ilmiy asoslangan tayanch kompetentsiyalar, fazilatlar
asosida shakllantirish ishiga katta ahamiyat berilgan. Buning uchun oila, maktabgacha
ta’lim, umumiy o‘rta, o‘rta maxsus kasb-hunar, oliy ta’lim muassasalari, mahallalarning
ijtimoiy-pedagogik hamkorlikni yangi darajaga ko‘tariladi.

Zamonaviy dunyoda ta’llim tizimlari tez o‘zgaruvchan texnologiyalar, ijtimoiy-
iqtisodiy sharoitlar va yangi pedagogik talablar ta’sirida doimiy ravishda rivojlanmoqda.
Uzluksiz ta’lim tizimi shaxsning hayot davomida bilim, konikma va malakalarini
yangilash va takomillashtirish imkoniyatini ta'minlashga qaratilgan bo‘lib, bugungi
kunda jamiyatning eng muhim tarkibiy gismlaridan biriga aylangan. Jahon statistikasi
shuni ko‘rsatadiki, 2023-yil holatiga ko‘ra, global miqyosda uzluksiz ta’lim dasturlaridan
foydalanuvchilar soni 1,5 milliarddan ortigni tashkil etadi va bu ko‘rsatkich har yili 10-
15% ga o‘sib bormogda (UNESCO, 2023). Bunday dinamik o‘sish sharoitida ta’lim
jarayonida shaxsning psixologik jihatdan qo‘llab-quvvatlanishi va uning rivojlanishiga
yo‘naltirilgan yondashuvlar tobora muhim ahamiyat kasb etmoqda[3]. Psixologik
xizmatlar ta’lim tizimida nafagat o‘quvchilarning akademik yutuglarini oshirish, balki
ularning shaxsiy va ijtimoiy kompetensiyalarini rivojlantirish, shuningdek, stress,
tashvish va boshga psixologik muammolarni bartaraf etish orqali ta’lim sifatini
yaxshilashga xizmat qgiladi. Psixologik tadgiqotlar shuni ko‘rsatadiki, psixologik qo‘llab-
quvvatlash mavjud bo‘lgan ta’lim muassasalarida o‘quvchilarning akademik natijalari
20-30% ga yuqori bo‘ladi (OECD, 2022). Bundan tashqari, zamonaviy texnologiyalar va
innovatsion yondashuvlar psixologik xizmatlarning samaradorligini oshirishga imkon
beradi. Masalan, sun’iy intellekt va katta ma’lumotlar tahlili (big data) asosida
shaxsning individual ehtiyojlarini aniglash va ularga moslashtirilgan psixologik yordam
ko‘rsatish imkoniyatlari kengaymoqda. Psixologik xizmatlarning ragamlashtirilishi va
virtual platformalar orqali taqdim etilishi, aynigsa, pandemiya davrida katta ahamiyat
kasb etdi va bu tendensiya kelajakda ham davom etishi kutilmoqgda. Shu bilan birga,
uzluksiz ta’lim tizimida psixologik xizmatlarning samaradorligini oshirish uchun
ularning metodologik asoslarini takomillashtirish, mutaxassislarning malakasini
oshirish va resurslar bilan ta'minlash kabi muammolar hal etilishi kerak. Ushbu tezisda

zamonaviy psixologik yondashuvlar va ularning uzluksiz ta’lim tizimiga integratsiyasi

masalalari chuqur o‘rganiladi, shuningdek, ta’lim sifatini oshirish bo‘yicha amaliy
tavsiyalar ishlab chiqiladi. Tezisning asosiy magsadi uzluksiz ta’lim tizimida psixologik
xizmatlarning rolini oshirish va ularni zamonaviy talablar asosida takomillashtirish
yo‘nalishlarini aniglashdan iborat. Tadqiqot natijalari ta’lim sohasidagi mutaxassislar,
psixologlar va siyosatchilar uchun foydali manba bo‘lib xizmat qilishi mumkin.

Uzluksiz ta’'lim tizimi insonning hayot davomida bilim va ko‘nikmalarni uzluksiz
rivojlantirish jarayonini nazarda tutadi. Bunday ta’lim tizimini takomillashtirish
jarayonida psixologik xizmat muhim o‘rin tutadi, chunki insonning bilim olishga bo‘lgan
intilishi, shaxsiy rivojlanishi va ijtimoiy integratsiyasi psixologik farovonlik bilan
chambarchas bogliq. Ta’lim samaradorligi nafaqat ilg‘or pedagogik texnologiyalar, balki
o‘quvchilarning psixologik xususiyatlari va ehtiyojlarini inobatga olish orgali ham
oshiriladi. Shuning uchun psixologik xizmat ta’lim muassasalarida o‘quvchilarning
shaxsiy va intellektual rivojlanishini qo‘llab-quvvatlash, stress va konfliktlarni
boshgarish, ijtimoiy moslashuvni ta'minlash, o‘gituvchilar va ota-onalar bilan samarali
hamkorlik o‘rnatish kabi vazifalarni bajaradi[4]. Bugungi kunda uzluksiz ta’lim tizimida
psixologik xizmatni takomillashtirishga qaratilgan bir gqator zamonaviy yondashuvlar
mavjud. Ulardan biri individual yondashuv bo‘lib, har bir o‘quvchining psixologik
chtiyojlari, qobiliyatlari va shaxsiy xususiyatlarini inobatga olgan holda xizmat
korsatishni nazarda tutadi. Bu esa ta’lim jarayonini shaxsga yo‘naltirilgan tamoyil
asosida tashkil etishga yordam beradi. Aynigsa, bolalar va o‘smirlarning rivojlanish
xususiyatlari turlicha bo‘lgani uchun wularga individual yondashish muhimdir.
Shuningdek, inklyuziv ta’lim tizimi doirasida psixologik xizmat alohida ahamiyat kasb
etadi. Maxsus ehtiyojga ega bolalar uchun ta’lim muhitini moslashtirish, ularning teng
imkoniyatlarga ega bo‘lishini ta'minlashda psixologlarning roli katta. Bu jarayonda
pedagoglar va ota-onalar uchun ham psixologik maslahatlar muhim bo‘lib, ularga
maxsus bolalar bilan ishlashda metodik va hissiy qo‘llab-quvvatlash xizmatlari
ko‘rsatiladi. Zamonaviy psixologik yondashuvlardan yana biri bu o‘quvchilarning
emosional intellektini rivojlantirishga garatilgan yondashuvdir. Emosional intellekt
insonning o‘z hissiyotlarini anglash, boshqarish, o‘zgalarning his-tuyg‘ularini tushunish
va ular bilan samarali muloqot qilish qobiliyatini bildiradi. Bu ko‘nikmalar nafaqat
shaxsiy hayotda, balki talim jarayonida ham muhim ahamiyatga ega bo‘lib,
o‘quvchilarning stressga chidamliligini oshirish, konfliktlarni oldini olish va o‘zaro
munosabatlarni yaxshilashga xizmat giladi. Psixologik treninglar, guruhiy mashg‘ulotlar
va oyinli metodlar orqali ushbu qobiliyatlar rivojlantiriladi. Axborot texnologiyalari
rivojlanishi bilan birga ragamli psixologik xizmatlar ham keng tarqalmoqda. Masofaviy
ta'lim sharoitida psixologik maslahatlar berish, elektron diagnostika vositalaridan
foydalanish va onlayn psixologik treninglar tashkil etish ta’lim tizimining ajralmas
gismiga aylandi. Raqamli platformalar orqali o‘quvchilar, o‘gituvchilar va ota-onalar
uchun psixologik yordam ko‘rsatish imkoniyati kengaymoqda[5]. Bu esa, aynigsa, uzoq

hududlarda yashovchi o‘quvchilar va pedagoglar uchun qulaylik yaratadi. Bundan

tashqari, uzluksiz ta’lim tizimida kognitiv-bixevioral terapiya (KBT) elementlarini
qo‘llash samarali usullardan biri hisoblanadi. Ushbu yondashuv o‘quvchilarning noxush
psixologik holatlaridan xalos bo‘lishi, o‘ziga bo‘lgan ishonchini oshirishi va ijtimoiy
konikmalarni shakllantirishiga yordam beradi. KBT texnikalari yordamida o‘quvchilar
oz fikrlash jarayonlarini nazorat qilish, salbiy fikrlarni ijobiylariga almashtirish va
stressni boshqarish ko‘nikmalariga ega bo‘ladilar[6]. Uzluksiz ta’lim tizimida psixologik
xizmatni takomillashtirish uchun quyidagi yo‘nalishlarda ish olib borish zarur:
birinchidan, ta’lim muassasalarida zamonaviy bilimlarga ega, malakali psixolog
kadrlarni tayyorlash va wularning kasbiy rivojlanishiga etibor qaratish lozim.
Ikkinchidan, psixologik xizmatni pedagogika, tibbiyot va ijtimoiy soha mutaxassislari
bilan integratsiya qilish orqali yanada samarali tizim yaratish kerak. Uchinchidan,
o‘quvchilarning psixologik holatini doimiy monitoring qilish va diagnostik testlarni joriy
etish orgali individual rivojlanish yo‘nalishlarini aniglash lozim. To‘rtinchidan,
innovatsion texnologiyalarni joriy etish, jumladan, sun’iy intellekt asosida psixologik
xizmat ko‘rsatish va onlayn konsultatsiyalar tizimini rivojlantirishga e’tibor garatish
magsadga muvofigdir.

Xulosa qilib aytganda, uzluksiz ta’'lim tizimini takomillashtirishda psixologik
xizmatning zamonaviy yondashuvlarini joriy etish ta’lim jarayonining samaradorligini
oshirishga xizmat qiladi. Innovatsion psixologik yondashuvlardan foydalanish
o‘quvchilarning bilim olishga bolgan motivatsiyasini oshirish, ularning shaxsiy
rivojlanishini qo‘llab-quvvatlash va psixologik farovonligini ta'minlash imkonini beradi.
Shu sababli, ta’lim tizimida psixologik xizmatni yanada rivojlantirish dolzarb
vazifalardan biri hisoblanadi.

